
Shri DhumAvati Kavacham

ஶ்ரீதூ⁴மாவதீகவசம்

ஶ்ரீக³ணேஶாய நம: ।
அத²தூ⁴மாவதீ கவசம் ।
ஶ்ரீபார்வத்யுவாச -

தூ⁴மாவத்யர்சநம் ஶம்போ⁴ ஶ்ருதம் விஸ்தரதோமயா ।
கவசம் ஶ்ரோதுமிச்சா²மி தஸ்யா தே³வ வத³ஸ்வ மே ॥ 1॥
ஶ்ரீபை⁴ரவ உவாச -

ஶ‍்ரு’ணு தே³வி பரம் கு³ஹ்யம் ந ப்ரகாஶ்யம் கலௌ யுகே³ ।
கவசம் ஶ்ரீதூ⁴மாவத்யாஶ்ஶத்ருநிக்³ரஹகாரகம் ॥ 2॥
ப்³ரஹ்மாத்³யாதே³வி ஸததம் யத்³வஶாத³ரிகா⁴திந: ।
யோகி³நோ ப⁴வ ஶத்ருக்⁴நா யஸ்யா த்⁴யாந ப்ரபா⁴வத: ॥ 3॥
ௐ அஸ்ய ஶ்ரீதூ⁴மாவதீகவசஸ்ய பிப்பலாத³ ரு’ஷி:

அநுஷ்டுப்ச²ந்த:³ஶ்ரீதூ⁴மாவதீ தே³வதா தூ⁴ம் பீ³ஜம் ஸ்வாஹா ஶக்தி:
தூ⁴மாவதீ கீலகம் ஶத்ருஹநநே பாடே² விநியோக:³ ।
ௐ தூ⁴ம் பீ³ஜம் மே ஶிர: பாது தூ⁴ம் லலாடம் ஸதா³வது ।
தூ⁴மா நேத்ரயுக³ம் பாது வதீ கர்ணௌ ஸதா³வது ॥ 4॥
தீ³ர்கா⁴ தூத³ரமத்⁴யே து நாபி⁴ம் மே மலிநாம்ப³ரா ।
ஶூர்பஹந்தா பாது கு³ஹ்யம் ரூக்ஷா ரக்ஷது ஜாநுநீ ॥ 5॥
முக²ம் மே பாது பீ⁴மாக்²யா ஸ்வாஹா ரக்ஷது நாஸிகாம் ।
ஸர்வம் வித்³யாவது கண்ட²ம் விவர்ணா பா³ஹுயுக்³மகம் ॥ 6॥
சஞ்சலா ஹ்ரு’த³யம் பாது த்⁴ரு’ஷ்டா பார்ஶ்வம் ஸதா³வது ।
தூ⁴மஹஸ்தா ஸதா³ பாது பாதௌ³ பாது ப⁴யாவஹா ॥ 7॥ (தூ⁴தஹஸ்தா)

ப்ரவ்ரு’த்³த⁴ரோமா து ப்⁴ரு’ஶம் குடிலா குடிலேக்ஷணா ।
க்ஷுத்பிபாஸார்தி³தா தே³வீ ப⁴யதா³ கலஹப்ரியா ॥ 8॥
ஸர்வாங்க³ம் பாது மே தே³வீ ஸர்வஶத்ருவிநாஶிநீ ।

ஶ்ரீதூ⁴மாவதீகவசம்

இதி தே கவசம் புண்யம் கதி²தம் பு⁴வி து³ர்லப⁴ம் ॥ 9॥
ந ப்ரகாஶ்யம் ந ப்ரகாஶ்யம் ந ப்ரகாஶ்யம் கலௌ யுகே³ ।
பட²நீயம் மஹாதே³வி த்ரிஸந்த்⁴யம் த்⁴யாநதத்பரை: ।
து³ஷ்டாபி⁴சாரோ தே³வேஶி தத்³கா³த்ரம் நைவ ஸம்ஸ்ப்ரு’ஶேத் ॥ 10॥
இதி பை⁴ரவீபை⁴ரவ ஸம்வாதே³தூ⁴மாவதீதத்த்வே தூ⁴மாவதீகவசம் ஸம்பூர்ணம் ।

